
Hudâvend-i cîhân dâd-âver-i zî-şân-ı devrân kim

Kılar adi yedi iklîme ser-tâ-ser nigehbâni



Çerâg-efrûz-ı devlet pertev-endâz-ı celâlet kim

Eder envâr-ı lutfu âlem-i imkânı nûrânî



O Fârûkî-şiyem Hâtem-kerem kim nev-be-nev eyler

Esâs-ı mülkü muhkem adl ü dâd u lutf u ihsânı



Dil-i pür feyzidir ol bahr-ı mevc-â mevc-i re'fet kim

Eder pür-dürr ü gevher kîse vü dâmân-ı imkânı



Cilâ-yı kalbimin mâh-ı felek meftûn u mecbûru

Safa-yı tab'ının ervâh-ı kudsî deng ü hayranı



O bir bedr-i münevverdir sipihr-i câh ü iclâle

Süreyyâ'dır ana cem'iyyet-i tertîb-i divânı



Ya bir hûrşîd-i gerdûn-ı sahâvettir ki hem-vâre

Zer ü sîm ile eyler bahr u berre pertev-efşânî



Rahîk-ı midhatıdır ol şarâb-ı bezm-i kudsî kim

Verir keyfiyeti fikreyledikçe zevk-ı rûhânî



Nice takdîr olunsun pâye-i eyvân-ı iclâli

K'olur endîşesi hayret-fezâ-yı akl-ı insânı



Degil her şâha âsân mazhariyyet bu tecellîye

Aña mahsûstur bu mertebe dârât-ı sultânî












[image: ]

[image: ]

"https://tr.wikisource.org/w/index.php?title=Sayfa:Nağme-i_Seher.pdf/177&oldid=98035" sayfasından alınmıştır


					Kategori: 	İstinsah




				

			
			
		

		
			

		 Sayfa en son 08.00, 31 Aralık 2020 tarihinde değiştirildi.
	Metin Creative Commons Atıf-BenzerPaylaşım Lisansı altındadır ve ek koşullar uygulanabilir.
Ayrıntılar için Kullanım Şartlarına bakın.



		Gizlilik politikası
	Vikikaynak hakkında
	Sorumluluk reddi
	Davranış Kuralları
	Geliştiriciler
	İstatistikler
	Çerez politikası
	Mobil görünüm



		[image: Wikimedia Foundation]
	[image: Powered by MediaWiki]





		

	
 

 

		
		

Sınırlı içerik genişliğini değiştir







